ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ 	ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.
	Անհրաժեշտությունը

	
	Նախագիծը մշակվել է գործնական կիրառման ընթացքում ի հայտ եկած հարցերի կարգավորման անհրաժեշտությունից ելնելով՝ հաշվի առնելով նաև պատվիրատուներից ստացված առաջարկները:

	2.
	Ընթացիկ իրավիճակը և խնդիրները

	
	Գործող կարգավորումների համաձայն․
·  երկու փուլով մրցույթի կազմակերպման դեպքում ընտրված մասնակցին որոշելու համար գործում է 70/30 գին-որակ հարաբերակցությունը: Գործնական կիրառման ընթացքում պատվիրատուներից ստացվել են առաջարկներ նշված հարաբերակցությունը փոփոխելու հնարավորություն ստեղծելու և ընթացակարգի կազմակերպման ժամկետները կրճատելու վերաբերյալ: Նախագծով նախատեսվում է սահմանել, որ այդ հարաբերակցությունը կսահմանվի պատվիրատուների կողմից՝ 2-րդ փուլի հրավերով, ինչպես նաև նախատեսվում է կրճատել գործընթացի կազմակերպման, այդ թվում՝ առաջին փուլի հայտերի ներկայացման և հայտերի գնահատման ժամկետները,
· հրատապության հիմքով պայմանավորված մեկ անձից գնման ձևի կիրառման որոշման կայացման իրավասությունը վերապահված է ՀՀ պետական կառավարման համակարգի մարմինների դեպքում՝ ՀՀ կառավարությանը, իսկ այլ պատվիրատուների դեպքում վերադաս մարմիններին, կամ ավագանուն, ինչը գործնականում որոշումների ընդունման ժամանակատարությամբ պայմանավորված խոչընդոտում է կարիքի՝ անհրաժեշտ ժամանակին բավարարման հնարավորությանը, ինչով պայմանավորված նախագծով նախատեսվում է այդ իրավասությունը վերապահել պատվիրատուի ղեկավարին (մարմնի ղեկավարին),
· մինչև 1 մլն․ դրամ նախահաշվային արժեք ունեցող գնումների դեպքում «Գնումների մասին» օրենքի 23-րդ հոդվածի 1-ին մասի 4-րդ կետով նախատեսված հիմքով մեկ անձից գնման ձևի կիրառման համար հաշվի է առնվում գնումների միասնական անվանացանկի 2-րդ մակարդակում նշված ապրանքների, աշխատանքների և ծառայությունների խմբերի հանրագումարը։ Արդյունքում, եթե գնումների պլանում ներառված այն գնման առարկաները, որոնց տողերի գծով ԳՄԱ կոդերի 2-րդ մակարդակի թվերը նույնն են, ապա հիշյալ գնման ձևի կիրառումը հնարավոր է այն պարագայում, եթե այդ թվերը պարունակող տողերում նշված ընդհանուր գների հանրագումարը չի գերազանցում 1 մլն. դրամը: Նախագծով նախատեսվում է սահմանել նաև, որ եթե հիշյալ տողերում նշված որևէ ապրանքի,աշխատանքի կա ծառայության գինը չի գերազանցի 100 000 դրամը, ապա տվյալ գնումը պատվիրատուն հնարավորություն կունենա ձեռք բերել մեկ անձից գնման ձևով,
· եթե գնման առարկան ներառված է էլեկտրոնային աճուրդի ձևով իրականացվող գնումների ցանկում, ապա այդ գնմնա առարկաների ձեռքբերումն իրականացվում է նշված գնման ձևի կիրառմամբ։ Գործնականում հանդիպում են դեպքեր, երբ անբարեխիղճ մասնակիցների գործողությունների կամ անգործության հետևանքով խնդրահարույց է դառնում կարիքի բավարարման հարցը։ Նախագծով նախատեսվում է սահմանել, որ էլեկտրոնային աճուրդի ձևով կազմակերպված գնման ընթացակարգը չկայացած հայտարարվելու որոշ դեպքերում, գնումը կարող է կատարվել գնման այլ ընթացակարգի կիրառմամբ։
Միաժամանակ․
· անբարեխիղճ մասնակիցների մասնակցության հնարավորություները սահմանափակելու համար նախագծով նախատեսվում է սահմանել,  որ մասնակցի՝ գնումների գործնթացին մասնակցելու իրավունք չունեցող մասնակիցների ցուցակում ներառվելը, դրանում գտնվելու ժամանակահատվածում, ինքնաբերաբար հանգեցնում է վերջինիս հետ փոխկապակցված անձանց գնումների գործընթացին մասնակցության իրավունքի սահմանափակման,
· նախապես արհեստականորեն ուռճացված գնային առաջարկներ ներկայացնելու դեպքերը կանխելու համար նախատեսվում է գնումը հիշյալ օրենքի 15-րդ հոդվածի 6-րդ մասի 2-րդ կետի հիման վրա կազմակերպված լինելու, ինչպես նաև բոլոր մասնակիցների կողմից ներկայացված գնային առաջարկները գնման գինը գերազանցելու դեպքում հանել մասնակիցների հետ միաժամանակյա բանակցություններ վարելու պարտադիր պայմանը,
· [bookmark: _GoBack]գնումը օրենքի 15-րդ հոդվածի 6-րդ մասի 2-րդ կետի հիմքով կազմակերպված լինելու դեպքում ֆինանսական միջոցներ նախատեսվելուց հետո համաձայնագիր կնքելուց հրաժարվելու և դրանով պայմանավորված պատվիրատուի կարիքի բավարարման գործընթացը ձախողելու դեպքերը հնարավորինս նվազեցնելու նպատակով նախատեսվում է նշված գործընթացների դեպքում ևս կիրառել հայտի ապահովում՝ բանկային երաշխիքի կամ կանխիկ փողի ձևով, եթե տվյալ գնման համար պլանավորված ընդհանուր գինը գերազանցում է 25 մլն դրամը,
-նախատեսվում է սահմանել, որ պայմանագրի գինը կարող է լինել գործոնային, եթե պայմանագրով նախատեսված ապրանքները մատակարարվում, ծառայությունները մատուցվում և աշխատանքները կատարվում են պայմանագրի կնքման օրվանից մեկ  տարին գերազանցող ժամանակահատվածում` միայն մեկ տարին գերազանցող ժամանակահատվածի համար պայմանագրով նախատեսված գների փոփոխության հնարավորությամբ: Գործող կարգավորմամբ մեկ տարվա փոխարեն սահմանված է 3 տարի, որի պարագայում գործնականում արձանագրված՝ շուկայական գների անընդհատ փոփոխությունների արդյունքում մասնակիցները խուսափում են մեկ տարուց ավել ժամկետով պայմանագրերի կնքումից:

	3.
	Տվյալ բնագավառում իրականացվող քաղաքականությունը

	
	 Կարգավորել գործնական կիրառման ընթացքում առաջացած հարցերը:

	4.
	Կարգավորման նպատակը և բնույթը

	
	Ապահովել գործնական կիրառման ընթացքում առաջացող խնդիրների լուծման հնարավորություն:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	Ապահովել գործնական կիրառման ընթացքում առաջացած խնդիրների կարգավորումը:

	7․
	Տեղեկատվություն նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին

	
	Նախագծի ընդունմամբ այլ իրավական ակտերի ընդունման անհրաժեշտություն չի առաջանում:

	8․
	Տեղեկատվություն՝ լրացուցիչ ֆինանսական միջոցների անհրաժեշտության և պետական կամ տեղական ինքնակառավարման մարմնի բյուջեի եկամուտներում և ծախսերում սպասվելիք փոփոխությունների մասին

	
	Նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:

	9
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ


	
	Նախագիծը չի բխում ռազմավարական ծրագրերից:






